ԱՄՓՈՓԱԹԵՐԹ
«Ընտանեկան և կենցաղային բռնության կանխարգելման ու ընտանեկան և կենցաղային բռնության ենթարկված անձանց պաշտպանության մասին» օրենքում լրացումներ կատարելու մասին» և «Հայաստանի Հանրապետության քրեական օրենսգրքում լրացումներ կատարելու մասին» օրենքներ նախագծի վերաբերյալ ստացված առաջարկությունների

	
1. ՀՀ կրթության,գիտության,մշակույթի և սպորտի նախարարություն

	28.03.2025թ․

	
	01/18.2/9295-2025

	
Նախագծի վերաբերյալ դիտողություններ և առաջարկություններ չկան:
	
Ընդունվել է ի գիտություն:

	
2. ՀՀ աշխատանքի և սոցիալական հարցերի նախարարություն
	04.04.2025թ․

	
	ՆՄ/ԳԽ/9439-2025

	
Բռնություն գործադրած անձի կողմից բռնության նոր դրսևորումները կանխարգելելու նպատակով առաջարկում եմ «Ընտանեկան և կենցաղային բռնության կանխարգելման ու ընտանեկան և կենցաղային բռնության ենթարկված անձանց պաշտպանության մասին» օրենքի 7-րդ հոդվածի 3-րդ մասում լրացնել նոր կետ՝ սահմանելով, որ անհետաձգելի միջամտության որոշմամբ կարող է կիրառվել նաև հետևյալ սահմանափակումը՝ «ընտանեկան և կենցաղային բռնություն գործադրած անձի վրա դնել պարտականություն անցնելու ռեաբիլիտացիոն ծրագիր»:

	
Չի ընդունվել։
«Ընտանեկան և կենցաղային բռնության կանխարգելման ու ընտանեկան և կենցաղային բռնության ենթարկված անձանց պաշտպանության մասին» օրենքի 7-րդ հոդվածի 1-ին մասի համաձայն՝ եթե ընտանիքի մեկ անդամը, զուգընկերը, ընտանիքի նախկին անդամը կամ նախկին զուգընկերը մյուսի նկատմամբ բռնություն է կիրառել, և առկա է հիմնավոր ենթադրություն բռնության կրկնման կամ շարունակման անմիջականորեն սպառնացող վտանգի մասին, ապա ընտանիքի մյուս անդամի, զուգընկերոջ, ընտանիքի նախկին անդամի կամ նախկին զուգընկերոջ կյանքի և առողջության ապահովման նպատակով ոստիկանության իրավասու ծառայողն անհապաղ կայացնում է անհետաձգելի միջամտության որոշում: Անհետաձգելի միջամտության որոշում կարող է կայացվել նաև այն դեպքում, երբ նախազգուշացում ստանալուց հետո՝ մեկ տարվա ընթացքում, անձը կատարել է այնպիսի բռնի արարք, որը չի պարունակում հանցակազմի հատկանիշներ, իսկ անհետաձգելի միջամտության որոշմամբ կիրառվող սահմանափակման միջոցների տեսակները սահմանված են նույն հոդվածի 3-րդ մասով։ 
Վկայակոչված նորմերի համակողմանի վերլուծությունից կարելի է եզրակացնել, որ անհետաձգելի միջամտության որոշմամբ կիրառվող սահմանափակումները նպատակ ունեն կանխելու անմիջականորեն սպառնացող վտանգը։ Նույն օրենքի 8-րդ հոդվածով սահմանված է պաշտպանական որոշումը, որի շրջանակներում առաջնահերթությունը տրված չէ անմիջականորեն սպառնացող վտանգի կանխմանը և հնարավոր է  ընտանեկան և կենցաղային բռնություն գործադրած անձի վրա դնել պարտականություն անցնելու ռեաբիլիտացիոն ծրագիր:
Հաշվի առնելով ընտանեկան և կենցաղային բռնություն գործադրած անձի վրա ռեաբիլիտացիոն ծրագիր անցնելու պարտականություն դնելու միջոցով սահմանափակվող իրավունքի կարևորությունը օրենսդիրը նշված սահմանափակման համար նախատեսել է դատական երաշխիքներ։ Ուստի, կարծում ենք արդարացված չէ նշված սահմանափակումը դիրատկել անհետաձգելի միջամտության որաշման շրջանակներում։  


	
3. ՀՀ ազգային անվտանգության ծառայություն 
	01․04․2025թ․

	
	11/396

	
Նախագծի վերաբերյալ դիտողություններ և առաջարկություններ չկան:
	
Ընդունվել է ի գիտություն:


	
4. ՀՀ քննչական կոմիտե
	01.04.2025թ․

	
	01/22/120025-2025

	
Նախագծի վերաբերյալ դիտողություններ և առաջարկություններ չկան:
	
Ընդունվել է ի գիտություն:


	
5.ՀՀ հակակոռուպցիոն կոմիտե
 
	01.04.2025

	
	Ե/2865-2025

	
Նախագծի վերաբերյալ դիտողություններ և առաջարկություններ չկան:

	
Ընդունվել է ի գիտություն:

	
6․ Բարձրագույն դատական խորհուրդ
	01.04.2025թ․

	
	ԴԴ/1256-25

	
Նախագծի վերաբերյալ դիտողություններ և առաջարկություններ չկան:
	
Ընդունվել է ի գիտություն:

	
7. ՀՀ մարդու իրավունքների պաշտպան
	

	
	

	

	
ՀՀ ներքին գործերի նախարարության 2025 թվականի մարտի 24-ի թիվ 43/6/75878-25 գրությամբ ներկայացվել է կարծիքի և սահմանված ժամկետում նախագծի վերաբերյալ դիտողություններ և առաջարկություններ չեն ներկայացվել:

	
8. ՀՀ արդարադատության նախարարություն
	

	
	

	

	
ՀՀ ներքին գործերի նախարարության 2025 թվականի մարտի 24-ի թիվ 43/6/75878-25 գրությամբ ներկայացվել է կարծիքի և սահմանված ժամկետում նախագծի վերաբերյալ դիտողություններ և առաջարկություններ չեն ներկայացվել:

	
9. ՀՀ գլխավոր դատախազություն
	10․04․2025թ․

	
	02/20.4/7626-2025

	
Նախագծի վերաբերյալ դիտողություններ և առաջարկություններ չկան:
	
Ընդունվել է ի գիտություն:


	
10. ՀՀ արդարադատության նախարարություն
	07․05․2025թ․

	
	/27.3/19796-2025

	
«Ընտանեկան և կենցաղային բռնության կանխարգելման ու ընտանեկան և կենցաղային բռնության ենթարկված անձանց պաշտպանության մասին» օրենքում լրացումներ կատարելու մասին և «Հայաստանի Հանրապետության քրեական օրենսգրքում լրացումներ կատարելու մասին» օրենքների նախագծերի (այսուհետ՝ Նախագիծ) վերաբերյալ հայտնում ենք հետևյալը.
Հայտնում ենք, որ Նախագծին կից ներկայացված հիմնավորման մեջ ներկայացված չէ Հայաստանի Հանրապետության քրեական օրենսգրքում կատարվող լրացումների իրավական անհրաժեշտությունը, ինչպես նաև բացակայում են հիմնավորումներ ընտանիքում բռնություն գործադրած անձի կողմից էլեկտրոնային հսկողության միջոց կրելուց խուսափելու կամ հրաժարվելու դեմ վարչական պատասխանատվության միջոցով պայքարի անարդյունավետության մասին։
Հայաստանի Հանրապետության սահմանադրական դատարանը, 2014 թվականի դեկտեմբերի 2-ի ՍԴՈ–1176 որոշմամբ անդրադառնալով  օրենքների հիմնավորվածությանը, արձանագրել է. «(…) օրենսդրությունն ստատիկ երևույթ չէ, այն կարող է և պետք է ենթարկվի դինամիկ փոփոխության՝ մշտապես կատարելագործվելով տնտեսական զարգացմանը, տեղի ունեցող միջազգային ինտեգրման գործընթացներին, հասարակական հարաբերությունների վերափոխմանն ու մի շարք այլ գործոններին համահունչ։ (…) Միևնույն ժամանակ, սահմանադրական դատարանը կարևորում է օրենսդրական փոփոխությունների գործընթացի կայունությունն ու ներդաշնակությունը, օրենքների փոփոխման հիմնավորվածությունն ու օբյեկտիվ անհրաժեշտությունը, ինչը հնարավորություն է ընձեռում իրավունքի սուբյեկտին իր վարքագիծը համապատասխանեցնել փոփոխվող օրենսդրական նորմերին` թույլ չտալով իրավակիրառ մարմինների կողմից ցուցաբերված սուբյեկտիվիզմի դրսևորում և հայեցողության ընդլայնում։»։
Հարկ ենք համարում հայտնել, որ «Ընտանեկան և կենցաղային բռնության կանխարգելման ու ընտանեկան և կենցաղային բռնության ենթարկված անձանց պաշտպանության մասին» օրենքում լրացումներ կատարելու մասին» 2023 թվականի մարտի 22-ի թիվ ՀՕ-109-Ն օրենքը, որով նախատեսված կարգավորումների համաձայն՝ «Անհետաձգելի միջամտության որոշման» և «Պաշտպանական որոշման» շրջանակներում ընտանիքում բռնություն գործադրած անձի նկատմամբ հնարավոր է լինելու կիրառվել էլեկտրոնային հսկողության միջոցներ, ուժի մեջ է մտնելու 2025 թվականի հուլիսի 1-ից։ Ըստ այդմ, ընտանիքում բռնություն գործադրած անձի կողմից էլեկտրոնային հսկողության միջոց կրելուց խուսափելու կամ հրաժարվելու դեպքերի ձևավորված պրակտիկա դեռևս առկա չէ, հետևաբար՝ այդ դեպքերի դեմ հենց քրեաիրավական գործիքակազմի գործադրմամբ պայքարի անհրաժեշտությունը հիմնավորված չէ: 
Նշվածը հաշվի առնելով՝ առաջարկում ենք, դիտարկել խնդրո առարկա հանդիսացող արարքների համար առավել նվազ պատասխանատվության միջոց նախատեսելու նպատակահարմարությունը, հակառակ դեպքում՝ լրամշակել Նախագծի հիմնավորումը և ներկայացնել պատշաճ հիմնավորումներ՝ Քրեական օրենսգրքի համապատասխան հոդվածում լրացումներ կատարելու վերաբերյալ:

	
Ընդունվել է։

	
11. ՀՀ ֆինանսների նախարարություն
	18.06.2025թ․

	
	01/11-4/13928-2025

	
Նախագծի վերաբերյալ դիտողություններ և առաջարկություններ չկան:
	
Ընդունվել է ի գիտություն:




ՀՀ ներքին գործերի նախարարություն
